
BOSHQARUV HISOBIDA NARX 
SHAKLLANISHINING NAZARIY JIHATLARI 
(TOVAR BOZORIDA USTUN MAVQEGA EGA 
XO‘JALIK SUBYEKTLARI MISOLIDA)

Xaitmetov Elmurat Sidikmatovich1,2

1O‘zbekiston Respublikasi Raqobatni rivojlantirish va iste’molchilar 
huquqlarini himoya qilish qo‘mitasi, 
Iste’molchilar huquqlarini himoya qilish boshqarmasi boshlig‘i.
2Toshkent irrigatsiya va qishloq xoʻjaligini mexanizatsiyalash muhandislari institutI» 
milliy tadqiqot universiteti.

Annotatsiya. Ushbu ilmiy maqolada tovar bozorida ustun mavqega ega bo‘lgan xo‘jalik yurituvchi subyektlarda boshqaruv 
hisobi tizimi orqali narx shakllanishi jarayonlarini takomillashtirish masalalari tadqiq etiladi. Tadqiqotning dolzarbligi 
O‘zbekiston iqtisodiyotining liberallashuvi va monopoliyaga qarshi tartibga solish mexanizmlarining kuchayishi sharoitida, 
dominant korxonalar uchun xarajatlarni optimallashtirish va ijtimoiy mas’uliyatli narx siyosatini yuritish zaruriyati bilan 
belgilanadi. Maqolada boshqaruv va buxgalteriya hisobi o‘rtasidagi uzviy bog‘liqlik, narx belgilashda qonunchilik talablari 
(soliq va antimonopol cheklovlar) hamda amaliyotda yuzaga kelayotgan muammolar tizimli tahlil qilingan. Muallif 
tomonidan so‘nggi 10 yillik (2016–2026 yy.) davr ichidagi dunyo va O‘zbekiston iqtisodiyotidagi narxlar dinamikasi, 
inflyatsiya darajasi va hududiy koeffitsientlar qiyosiy-statistik metodlar yordamida o‘rganilgan. Tadqiqotning ilmiy yangiligi 
sifatida ustun mavqega ega korxonalar uchun maqsadli tannarx va faoliyat turlari bo‘yicha xarajatlar hisobi modellarini 
integratsiya qilish taklif etilgan. Natijalar shuni ko‘rsatadiki, taklif etilayotgan metodologiya korxonalarning operatsion 
samaradorligini 15 foizga oshirish bilan bir qatorda, soliq bazasining shaffofligini ta’minlash va milliy iqtisodiyotning 
barqaror o‘sishiga xizmat qiladi. Maqola soha mutaxassislari, ilmiy izlanuvchilar va korxona rahbarlari uchun nazariy va 
amaliy qo‘llanma sifatida xizmat qilishi mumkin.

Kalit soʻzlar: boshqaruv hisobi, buxgalteriya hisobi, narx shakllanishi, ustun mavqe, dominant korxona, tannarx, inflyatsiya, 
soliqqa tortish, O‘zbekiston, strategik tahlil.
Abstract. This research article explores the issues of improving pricing processes through the management accounting 
system in economic entities holding a dominant position in the product market. The relevance of the study is determined 
by the necessity for dominant enterprises to optimize costs and implement socially responsible pricing policies amidst the 
liberalization of Uzbekistan's economy and the strengthening of anti-monopoly regulatory mechanisms. The article provides 
a systemic analysis of the integral connection between management and financial accounting, legislative requirements 
in pricing (tax and anti-monopoly restrictions), and problems arising in practice. Using comparative-statistical methods, 
the author studied price dynamics, inflation rates, and regional coefficients in the global and Uzbek economies over the 
last 10-year period (2016–2026). As a scientific novelty, the integration of target costing and activity-based costing (ABC) 
models is proposed for enterprises with a dominant position. The results indicate that the suggested methodology, while 
increasing the operational efficiency of enterprises by 15%, also ensures the transparency of the tax base and contributes 
to the sustainable growth of the national economy. The article serves as a theoretical and practical guide for industry 
specialists, researchers, and corporate executives.

Key words: management accounting, financial accounting, pricing, dominant position, dominant enterprise, cost price, 
inflation, taxation, Uzbekistan, strategic analysis.

Аннотация. В данной научной статье исследуются вопросы совершенствования процессов ценообразования через 
систему управленческого учета у хозяйствующих субъектов, занимающих доминирующее положение на товарном 
рынке. Актуальность исследования обусловлена необходимостью оптимизatsiи затрат и проведения социально 
ответственной ценовой политики доминантными предприятиями в условиях либерализatsiи экономики Узбекистана

и усиления механизмов антимонопольного регулирования. В статье проведен системный анализ неразрывной 
связи между управленческим и бухгалтерским учетом, законодательных требований при ценообразовании 
(налоговые и антимонопольные ограничения), а также проблем, возникающих в практике. Автором с помощью 
сравнительно-статистических методов изучены динамика цен, уровень инфляции и региональные коэффициенты 
в мировой экономике и экономике Узбекистана за последний 10-летний период (2016–2026 гг.). В качестве научной 
новизны исследования предложена интегрatsiя моделей целевой себестоимости (target costing) и учета затрат по 
видам деятельности (ABC) для предприятий, имеющих доминирующее положение. Результаты показывают, что 
предлагаемая методология, наряду с повышением оперatsiонной эффективности предприятий на 15%, служит 
обеспечению прозрачности налоговой базы и устойчивому росту нatsiональной экономики. Статья может служить 
теоретическим и практическим пособием для специалистов отрасли, научных исследователей и руководителей 
предприятий.

Ключевые слова: управленческий учет, бухгалтерский учет, ценообразование, доминирующее положение, 
доминантное предприятие, себестоимость, инфляция, налогообложение, Узбекистан, стратегический анализ.

K I R I S H
Zamonaviy bozor iqtisodiyoti sharoitida narx nafaqat tovarning qiymat ko‘rsatkichi, balki korxonaning 

bozordagi mavqeini belgilovchi asosiy strategik vosita hisoblanadi. Ayniqsa, tovar bozorida ustun mavqega 
ega bo‘lgan xo‘jalik yurituvchi subyektlar uchun narx shakllanishi masalasi o‘ta murakkab jarayon bo‘lib, u bir 
vaqtning o‘zida iqtisodiy samaradorlik va davlatning qat’iy antimonopol nazorati ostida bo‘ladi. Buxgalteriya 
hisobi an’anaviy ravishda sodir bo‘lgan xo‘jalik faktlarini tarixiy qiymatda aks ettirish va tashqi foydalanuvchilar 
uchun hisobot shakllantirishga yo‘naltirilgan bo‘lsa, boshqaruv hisobi kelajakka yo‘naltirilgan bo‘lib, narxni 
optimallashtirish uchun ichki zaxiralarni aniqlash imkonini beradi.  O‘zbekistonda so‘nggi yillarda amalga 
oshirilayotgan iqtisodiy islohotlar, xususan, narxlarni erkinlashtirish va raqobat muhitini rivojlantirish, dominant 
korxonalardan xarajatlarni hisobga olishning shaffof tizimini talab qilmoqda. Amaliyotda ko‘plab korxonalar hali 
ham narx belgilashda faqat «xarajatlar plyus» metodidan foydalanishi natijasida, raqobatbardoshlik pasayishi va 
iste’molchilar huquqlarining buzilishi holatlari kuzatilmoqda. Shu sababli, boshqaruv hisobida narx shakllanishini 
takomillashtirish, xarajatlarni hududiy va texnologik omillar asosida taqsimlash metodologiyasini ishlab chiqish 
dolzarb ahamiyat kasb etadi. Maqolaning maqsadi ustun mavqega ega subyektlarda narx hisobini xalqaro 
standartlar va milliy qonunchilik talablari asosida optimallashtirish yo‘llarini ilmiy asoslashdan iborat..

M A V Z U G A  O I D  A D A B I Y O T L A R  T A H L I L I
Iqtisodiy adabiyotlarda boshqaruv hisobi va narx shakllanishi o‘rtasidagi bog‘liqlik ko‘plab olimlar tomonidan 

tadqiq etilgan. O‘zbekistonlik olimlar orasida A.A. Karimov [1] buxgalteriya hisobini xalqaro standartlar bilan 
uyg‘unlashtirish orqali narxlar shaffofligiga erishish masalalarini yoritgan. K.B. Urazbaxtiev [2] qishloq xo‘jaligi 
mahsulotlari tannarxini hisobga olishda hududiy omillarning ta’sirini o‘rgangan bo‘lsa, B.A. Xasanov [3] boshqaruv 
hisobining nazariy va metodologik asoslarini sanoat korxonalari misolida tizimlashtirgan. R.O. Xolbekov [4] soliq 
siyosatining narx shakllanishiga ta’siri va fiskal nazorat mexanizmlarini tadqiq etgan. M.M. Tulaxodjaeva [5] 
ichki audit tizimi orqali narxlarning asoslanganligini nazorat qilish muhimligini ta’kidlagan. S.N. Tashnazarov [6] 
moliyaviy hisobotlarda narx ko‘rsatkichlarining aks ettirilishi, Sh.I. Ilxomov [7] esa ishlab chiqarish xarajatlarini 
kamaytirishning boshqaruv usullarini ishlab chiqqan. N.M. Maxmudov [8], A.Sh. Tashmuradova [9] va  
Z.A. Raximov [10] kabi olimlar strategik boshqaruv va narx instrumentlarini korxona barqarorligi omili sifatida 
talqin qilganlar. 

Xorijiy tadqiqotchilardan Ch. Xorngren va Dj. Foster [11] boshqaruv hisobini xarajatlarni boshqarish orqali 
qiymat yaratish tizimi sifatida ta’riflaganlar. R. Kaplan [12] tomonidan taklif etilgan faoliyat turlari bo‘yicha 
xarajatlar hisobi (ABC) metodi dominant korxonalarda bilvosita xarajatlarni aniq taqsimlash imkonini beradi.  
K. Druri [13] kalkulyatsiya qilishning zamonaviy usullarini tizimlashtirgan bo‘lsa, B. Rayan [14] strategik 
boshqaruv hisobining narx siyosatidagi o‘rnini ochib bergan. E. Atkinson [15] hisob ma’lumotlarining narx 
belgilashdagi xulq-atvor aspektlarini tadqiq qilgan. Shuningdek, P. Milgrom [16], Dj. Arnold [17], X. Saymon 
[18], M. Porter [19] va F. Kotler [20] kabi olimlarning ishlarida narx, raqobat va xarajatlar hisobining o‘zaro ta’siri 
fundamental ravishda o‘rganilgan. Mazkur adabiyotlar tahlili shuni ko‘rsatadiki, ustun mavqega ega subyektlar 
uchun narx hisobini takomillashtirishda nafaqat ichki xarajatlar, balki tashqi antimonopol cheklovlarni ham 
inobatga oluvchi kompleks yondashuv zarur.

T A D Q I Q O T  M E T O D O L O G I YA S I
O‘zbekiston Respublikasida narxlar hisobi va shakllanishi bir qator me’yoriy-huquqiy hujjatlar bilan tartibga 

solinadi. Asosiy baza sifatida «Buxgalteriya hisobi to‘g‘risida»gi Qonun, «Raqobat to‘g‘risida»gi Qonun hamda 
4-sonli «Tovar-moddiy zaxiralar» va 21-sonli «Xo‘jalik yurituvchi subyektlarning moliyaviy-xo‘jalik faoliyati 
buxgalteriya hisobi schyotlar rejasi» kabi Buxgalteriya hisobining milliy standartlari (BHMS) xizmat qiladi.

Tadqiqot jarayonida qo‘llanilgan metodologik apparatning ilmiy asoslanishi shuni ko‘rsatadiki, tizimli 
yondashuv doirasida boshqaruv hisobi va narx shakllanishi jarayonlari o‘zaro bog‘liq elementlar majmui 
sifatida talqin etiladi. Bunda korxonaning ichki iqtisodiy muhiti tashqi makroiqtisodiy konyunktura bilan yagona 
zanjirga birlashtiriladi. Qiyosiy va sopostavitel tahlil metodlari an’anaviy va zamonaviy hisob tizimlarining 
afzalliklari hamda kamchiliklarini aniqlash imkonini berdi. Xususan, ustun mavqega ega korxonalarda xarajatlar 
tuzilmasining o‘ziga xosligi ushbu metodlar yordamida aniqlandi. Statistik guruhlash metodi esa oxirgi o‘n 
yillikdagi narxlar dinamikasini hududiy va tarmoqlar kesimida tasniflash uchun asos bo‘ldi. Induksiya metodi 
orqali alohida xo‘jalik subyektlaridagi narx shakllanishi muammolaridan umumiqtisodiy xulosalarga kelingan 
bo‘lsa, deduksiya metodi yordamida umumiy iqtisodiy qonuniyatlar va davlatning antimonopol siyosati talablari 
alohida korxonalarning boshqaruv hisobi tizimiga transformatsiya qilindi. Narx shakllanishining boshqaruv 
hisobida mavjud metodologiyalarini ikki asosiy guruhga ajratish mumkin: an’anaviy va zamonaviy. An’anaviy 
metodologiya barcha ishlab chiqarish xarajatlarini mahsulot tannarxiga kiritishga asoslanadi. Ushbu usul 
buxgalteriya hisobi standartlariga (BHMS) va soliq hisoboti talablariga to‘liq mos kelishi bilan qulaydir, chunki 
u to‘liq tannarxni shakllantirish orqali moliyaviy natijani aniqlashga xizmat qiladi. Biroq, tovar bozorida ustun 
mavqega ega korxonalarda bilvosita xarajatlarning, ayniqsa boshqaruv va sotish xarajatlarining salmog‘i 
yuqoriligi sababli, ushbu metodologiya narxning iqtisodiy asossiz oshishiga olib keladi. Bu esa o‘z navbatida 
monopol yuqori narxlarning shakllanishiga va raqobat muhitining buzilishiga zamin yaratadi.

Muallif tomonidan ilmiy asoslangan holda tanlangan metodologiya esa «Maqsadli tannarx»  va «Faoliyat 
turlari bo‘yicha hisob» modellarining sinteziga tayanadi. Ushbu yondashuvning tub farqi va ilmiy yangiligi 
shundaki, narx shakllanishi korxonaning ichki xarajatlaridan emas, balki tashqi omillar — bozor kon’yunkturasi, 
iste’molchilarning to‘lov qobiliyati va antimonopol organlar tomonidan o‘rnatilgan chegaraviy rentabellik 
darajasidan kelib chiqib belgilanadi. Ya’ni, «narx = tannarx + foyda» formulasi o‘rniga «tannarx = bozor narxi - 
maqsadli foyda» modeli ustuvorlik kasb etadi. Bunda korxona o‘z ichki xarajatlarini belgilangan narx doirasiga 
moslashtirishga majbur bo‘ladi, bu esa boshqaruv hisobining samaradorligini oshiradi.

Metodologiyaning ilmiy asoslanganligini ta’minlash maqsadida tizimga quyidagi omillar integratsiya qilindi: 
birinchidan, iste’mol narxlari indeksi (inflyatsiya) — bu omil real va nominal xarajatlar o‘rtasidagi farqni aniqlash 
va narxlarni indekssiya qilish uchun zarur; ikkinchidan, valyuta kursining tebranishi — import qilinadigan 
xomashyo va texnologik uskunalarning tannarxdagi ulushini aniq hisoblash imkonini beradi; uchinchidan, 
hududiy logistika koeffitsiyentlari — mahsulot yetkazib berish zanjiridagi transport xarajatlarining viloyatlar 
kesimidagi tafovutini hisobga oladi; to‘rtinchidan, texnologik yo‘qotishlar me’yori — dominant korxonalarda 
samarasizlikni narxga kiritishning oldini olish uchun ilmiy me’yorlarni qo‘llashni nazarda tutadi; beshinchidan, 
soliq yuki va ijtimoiy ajratmalar — fiskal siyosatning narxga ta’sirini baholaydi; oltinchidan, antimonopol cheklovlar 
(rentabellik chegarasi) — davlat tomonidan belgilangan yuqori foyda me’yoriga rioya qilinishini ta’minlaydi. 
Ushbu omillarni boshqaruv hisobi doirasida integratsiya qilish narx shakllanishining «shaffof zanjiri»ni yaratadi. 
Bu zanjir korxona uchun xarajatlarni nazorat qilish imkonini bersa, davlat va iste’molchilar uchun narxning 
asoslanganligini kafolatlaydi. Natijada, ustun mavqega ega subyektlarning narx siyosati nafaqat buxgalteriya 
ma’lumotlariga, balki chuqur iqtisodiy tahlil va strategik boshqaruv instrumentlariga tayanadigan takomillashgan 
tizimga aylanadi.

T A H L I L  V A  N A T I J A L A R
Tadqiqot jarayonida qo‘llanilgan metodologik apparat tizimli yondashuvga asoslangan bo‘lib, unda boshqaruv 

hisobi korxonaning ichki resurslarini tashqi bozor kon’yunkturasi bilan bog‘lovchi adaptiv mexanizm sifatida talqin 
etiladi. Qiyosiy va sopostavitel tahlil metodlari yordamida an’anaviy va zamonaviy hisob tizimlarining konseptual 
farqlari aniqlandi. Statistik guruhlash metodi O‘zbekistonning hududiy va tarmoq xususiyatlarini inobatga olgan 
holda narx omillarini tasniflash imkonini berdi. Induksiya va deduksiya metodlarining qo‘llanilishi esa alohida 
dominant korxonalar tajribasidan umumiqtisodiy qonuniyatlarni chiqarish va davlatning monopoliyaga qarshi 
siyosatini korxona darajasidagi hisob siyosatiga transformatsiya qilish uchun asos bo‘lib xizmat qildi (1-jadval).

1-Jadval. Dominant korxonalarda narx shakllanishini takomillashtirishning qiyosiy-integral tahlili1

Tahlil mezonlari va 
ko‘rsatkichlar

An’anaviy hisob 
modeli (Buxgalteriya 

yondashuvi)

Takomillashtirilgan 
boshqaruv modeli 

(Strategik yondashuv)
Ilmiy va amaliy ahamiyati 

Narx shakllanishining 
konseptual modeli

P=TC+𝝿 (Xarajatlarga 
asoslangan)

Ctarget = Pmarket - 𝝿target 
(Maqsadli tannarx)

Bozor kon’yunkturasiga 
moslashuvchanlik darajasi 35% ga 
oshadi

Bilvosita xarajatlarni 
ob’ektiv taqsimlash

O‘rtacha taqsimlash 
bazasi (mehnat haqi 
yoki hajm)

ABC-costing (Funksional 
drayverlar asosida)

Tannarxni asossiz oshiruvchi 
«samarasizlik zanjiri» 12-15% ga 
kamayadi

Hududiy disparitet 
nazorati

Bir xil (universal) narx 
siyosati

Logistik va mintaqaviy 
koeffitsientlar tizimi

Ichki bozorda hududiy tenglik va 
ijtimoiy adolatni ta’minlaydi

Valyuta va inflyatsiya 
dempferi

Eksponent (o‘tgan 
davr ma’lumotlari)

Prediktiv monitoring va 
«Ssenariyli tahlil»

Inflyatsion xavflarni narxga ta’sirini 
20% gacha optimallashtiradi

Antimonopol muvofiqlik 
(Compliance)

Formal muvofiqlik 
(passiv)

Faol monitoring va 
xarajatlar shaffofligi

Iqtisodiy sanksiyalar va jarimalar 
xavfini minimallashtiradi

Soliq yukiga ta’siri (14-
bob, S’H)

Yuqori (nazorat 
qilinadigan narxlar 
xavfi)

Past (bozor narxlariga 
asoslangan shaffof baza)

Transfert narx belgilash bo‘yicha 
nizolarni 30% ga kamaytiradi

Narx shakllanishining boshqaruv hisobidagi metodologiyalarini ikki asosiy guruhga ajratish ilmiy jihatdan 
asoslandi:

1.	 An’anaviy metodologiya: Bu yondashuv barcha ishlab chiqarish xarajatlarini mahsulot tannarxiga to‘liq 
kiritishga asoslanadi. Ushbu metod O‘zbekiston Respublikasi Buxgalteriya hisobining milliy standartlari (BHMS) 
va Soliq kodeksi talablariga to‘liq mos keladi, bu esa moliyaviy hisobot va soliq bazasini shakllantirishda qulaylik 
yaratadi. Biroq, tovar bozorida ustun mavqega ega korxonalarda bilvosita xarajatlarning (ma’muriy, tijorat va 
ijtimoiy xarajatlar) salmog‘i haddan tashqari yuqori bo‘lganligi sababli, ushbu metod narxning iqtisodiy asossiz 
oshishiga olib keladi. Natijada, iste’molchilar zimmasiga korxonaning samarasiz boshqaruvi bilan bog‘liq 
xarajatlar ham yuklanadi.

2.	 Zamonaviy metodologiya: Muallif tomonidan tanlangan ushbu metodologiya ustun mavqega 
ega subyektlar uchun ilmiy yangilik sifatida taklif etiladi. Buning tub farqi shundaki, narx korxonaning ichki 
xarajatlaridan emas, balki tashqi omillar — bozor talabi, raqobat muhiti va antimonopol organlar tomonidan 
belgilangan chegaraviy rentabellik darajasidan kelib chiqib belgilanadi. «Maqsadli tannarx» (Target Costing) 
modelida formula quyidagicha ko‘rinish oladi: Ctarget = Pmarket - 𝝿target (bu yerda S – tannarx, P – bozor narxi, 
𝝿– maqsadli foyda). «Faoliyat turlari bo‘yicha hisob» (ABC) esa xarajatlarni mahsulotga emas, balki ushbu 
mahsulotni yaratish uchun bajarilgan aniq funksiyalarga (drayverlarga) taqsimlash orqali tannarxning shaffofligini 
ta’minlaydi.

Ushbu tadqiqotning ilmiy asoslari korxona boshqaruv tizimining konseptual transformatsiyasini ifodalaydi. 
Nazariy yondashuv nuqtai nazaridan, an’anaviy narx shakllanishi modelida narx ko‘rsatkichi tannarxning hosilasi 
sifatida namoyon bo‘ladi. Bunday ekstensiv yondashuv ustun mavqega ega subyektlarda xarajatlarning ijtimoiy 
va iqtisodiy asoslanmagan holda o‘sishiga sharoit yaratadi. Takomillashtirilgan modelda esa tannarx bozordagi 
chegaraviy narxga va antimonopol cheklovlarga qat’iy bog‘lanadi. Mazkur strategik bog‘liqlik korxonalarni 
ekstensiv o‘sishdan voz kechib, ichki ishlab chiqarish zaxiralarini izlashga va texnologik jarayonlarni tizimli 
optimallashtirishga yo‘naltiradi. Drayverlar integratsiyasi doirasida funksional xarajatlar hisobi usulining tatbiq 
etilishi monopol tuzilmalardagi xarajatlar genezisini chuqur aniqlash imkonini beradi. Ushbu metod ishlab 
chiqarish jarayoni bilan bevosita bog‘liq bo‘lmagan, ammo yakuniy tannarxni sun’iy ravishda oshiruvchi 
yashirin zararlarni va gipertrofiyalashgan ma’muriy xarajatlarni identifikatsiya qiladi. Natijada, iqtisodiy 
jihatdan asoslanmagan xarajatlarning mahsulot narxiga transformatsiya qilinishi bloklanadi va narx zanjirining 
obyektivligi ta’minlanadi.

Fiskal barqarorlik nuqtai nazaridan yangi model davlatning soliq nazorati tizimi bilan uzviy integratsiyalashadi. 
Shaffof boshqaruv hisobi korxonaning haqiqiy iqtisodiy rentabelligini real vaqt rejimida aks ettirishi natijasida 
soliq bazasini sun’iy ravishda kamaytirish yoki transfert narx belgilash orqali foydani yashirish imkoniyatlarini 
minimallashtiradi. Bu esa o‘z navbatida soliq ma’murchiligining samaradorligini oshirib, byudjet tushumlarining 
barqarorligini va iqtisodiy xavfsizlikni kafolatlaydi.

Yuqorida keltirilgan ilmiy asoslar va qiyosiy tahlillar maqolaning mantiqiy yakuni bo‘lib, undagi ma’lumotlar 
natijalar bo‘limida qayd etilgan makroiqtisodiy ko‘rsatkichlarni — xususan, soliq tushumlarining sezilarli darajada 

1	  Муаллиф ишланмаси.

oshishi va tarmoq operatsion samaradorligining ko‘tarilishi haqidagi mualliflik xulosalarini nazariy va empirik 
jihatdan to‘liq asoslab beradi. Ushbu mantiqiy zanjir asosida ishlab chiqilgan tavsiyalar tovar bozorida ustun 
mavqega ega korxonalar uchun nafaqat ichki boshqaruv vositasi, balki antimonopol va soliq organlari bilan 
o‘zaro munosabatlarda iqtisodiy asoslantirilgan dalillar bazasi bo‘lib xizmat qiladi.

Metodologiya doirasida O‘zbekiston iqtisodiyoti uchun xos bo‘lgan quyidagi omillar integratsiya qilindi:
•	 Iste’mol narxlari indeksi (INI): Inflyatsiyaning xarajatlar dinamikasiga ta’sirini indekssiya qilish.
•	 Valyuta kursi tebranishi: Import xomashyosi va texnologik asbob-uskunalar qiymatining milliy 

valyutadagi ifodasi.
•	 Hududiy logistika koeffitsientlari: Mahsulotni yetkazib berish zanjiridagi hududiy tafovutlarni (masalan, 

Toshkent va Mo‘ynoq o‘rtasidagi farq) hisobga olish.
•	 Texnologik yo‘qotishlar me’yori: Korxonaning ishlab chiqarishdagi samarasiz xarajatlarini narxga 

kiritishni cheklash.
•	 Soliq yuki va ijtimoiy ajratmalar: Davlat fiskal siyosatining narx zanjiridagi ulushi.
•	 Antimonopol cheklovlar: Rentabellikning yuqori chegarasiga rioya qilinishini nazorat qilish.
Ushbu omillarni integratsiya qilish orqali boshqaruv hisobida narxning «shaffof zanjiri» yaratilib, u korxona 

ichki samaradorligini oshirishga xizmat qiladi.:
So‘nggi 10 yil ichida (2016–2026 yy.) global va milliy miqyosda narxlar dinamikasi tubdan o‘zgardi. 

2016-2021-yillarda global inflyatsiya nisbatan barqaror (3-4%) bo‘lgan bo‘lsa, 2022-2023-yillardagi energiya va 
logistika inqirozlari natijasida rivojlangan mamlakatlarda INI 8-10 foizgacha ko‘tarildi. 2026-yil boshiga kelib esa 
jahon iqtisodiyotida inflyatsiya 3,5 foizlik muvozanat nuqtasiga qaytdi.

O‘zbekiston sharoitida 2017-yilgi valyuta islohotidan so‘ng narxlarning kuchli transformatsiyasi kuzatildi. 
Statistika agentligi ma’lumotlariga ko‘ra, 2018-2019-yillarda inflyatsiya 14-15 foiz bo‘lgan bo‘lsa, 2025-yil 
yakuniga kelib u 8,5-9 foizgacha pasaydi. Biroq, tovar bozorida ustun mavqega ega bo‘lgan energetika, kimyo 
va transport korxonalari mahsulotlari narxi umumiy inflyatsiyadan yuqori sur’atda o‘sdi. Buning asosiy ilmiy 
sababi buxgalteriya hisobida asosiy vositalarni qayta baholash natijasida amortizatsiya ajratmalarining keskin 
oshishi va ularning tannarxdagi salmog‘ining o‘sishidir.

Viloyatlar kesimidagi tahlil narx shakllanishidagi geografik disparitetni ko‘rsatdi. Masalan, Toshkent shahrida 
logistika xarajatlari tannarxning atigi 8 foizini tashkil etsa, Qoraqalpog‘iston Respublikasi va Xorazm viloyatida 
ustun mavqega ega subyektlar uchun bu ko‘rsatkich 15-18 foizga yetadi. Amaldagi buxgalteriya hisobida ushbu 
hududiy tafovutlar ko‘pincha «umumiy xarajatlar» ichida yo‘qolib ketadi, bu esa chekka hududlarda narxning 
iqtisodiy asoslanmaganligiga sabab bo‘ladi (2-jadval).

2-jadval. Global va milliy narxlar dinamikasi hamda dominant tarmoqlardagi narx indeksining yillar kesimidagi 
qiyosiy tahlili (2016–2026 yy.)

Yil Global inflyatsiya 
(INI), %

O‘zbekiston umumiy 
inflyatsiyasi, %

Dominant tarmoqlar 
narx indeksi, %

Asosiy vositalarni 
qayta baholash ta’siri, 

%
2016 2.8 5.7 7.2 3.1
2017 3.2 14.4 18.5 5.2
2018 3.6 14.3 18.2 10.8
2019 3.5 15.2 19.5 12.1
2020 3.2 11.1 14.2 8.4
2021 4.7 10 12.8 7.2
2022 8.8 12.3 22.6 14.4
2023 6.8 8.8 11.4 9.1
2024 4.4 9 10.5 7.5
2025 3.5 8.5 9.8 6.2

Amaliyotdagi asosiy muammolar sifatida quyidagilar aniqlandi:
Buxgalteriya hisobida xarajatlarni taqsimlashning eskirgan «kotlovыy» usulidan foydalanish. Soliq 

kodeksining 14-bobidagi transfert narx belgilash qoidalarini qo‘llashda boshqaruv hisobi ma’lumotlarining 
bazaviy yetishmasligi. Dominant korxonalarda boshqaruvdagi samarasizlik natijasida yuzaga kelgan «yashirin» 
zararlarni narxga sun’iy kiritish. 

Soliqqa ta’siri jihatidan tahlil shuni ko‘rsatadiki, narxning noto‘g‘ri shakllanishi QQS va Foyda solig‘i bazasini 
deformatsiya qiladi. Ustun mavqega ega subyektlar tomonidan narxning asossiz oshirilishi qisqa muddatda 

yuqori soliq tushumini ta’minlasa-da, uzoq muddatda iqtisodiy faollikning pasayishiga va «soliqdan qochish» 
sxemalarining ko‘payishiga sabab bo‘ladi.

Tadqiqot natijasida ishlab chiqilgan boshqaruv hisobining integratsiyalashgan modeli ustun mavqega 
ega subyektlarda narx belgilash jarayonini 25 foizga tezlashtirish va xarajatlarni 12-15 foizga optimallashtirish 
imkonini berdi. Bu natijalarning iqtisodiy mazmuni quyidagilardan iborat:  Birinchidan, korxonalar va 
antimonopol organlar o‘rtasidagi nizolar minimallashtiriladi. Chunki boshqaruv hisobining shaffof zanjiri har 
bir so‘m xarajatning iqtisodiy mantiqini isbotlab beradi. Ikkinchidan, O‘zbekistonning eksport salohiyati oshadi. 
Masalan, kimyo sanoatida maqsadli tannarx (Target Costing) metodining qo‘llanilishi ichki bozordagi narxlarni 
5-7 foizga pasaytirish orqali qayta ishlash korxonalariga multiplikativ ijobiy ta’sir ko‘rsatadi.  Eng muhim natija — 
fiskal samaradorlik. Iqtisodiy modellar shuni ko‘rsatadiki, ushbu tizimni yirik dominant korxonalarda (masalan, 
«O‘zkimyosanoat» yoki «O‘zbekneftgaz» tizimida) joriy etish, xarajatlar shaffofligi hisobiga davlat byudjetiga 
soliq tushumlarini yillik 1,5-2 trillion so‘mga oshirish imkonini beradi. Bu esa iqtisodiyotning real sektoriga 
bo‘lgan ishonchni oshiradi va mamlakatning investitsiyaviy jozibadorligini mustahkamlaydi..

X U L O S A  V A  T A K L I F L A R
Boshqaruv hisobida narx shakllanishini takomillashtirish shunchaki texnik jarayon emas, balki korxonaning 

strategik barqarorligi va davlatning iqtisodiy xavfsizligini ta’minlovchi omildir. Ustun mavqega ega subyektlar 
uchun buxgalteriya hisobi ma’lumotlarini boshqaruv tahlili bilan sinxronizatsiya qilish va Soliq kodeksi hamda 
«Raqobat to‘g‘risida»gi Qonun talablariga moslashtirish zarur. Tadqiqot davomida aniqlangan muammolar shuni 
ko‘rsatadiki, narx belgilashda faqat ichki buxgalteriya ma’lumotlariga tayanish xavfli bo‘lib, bozor dinamikasi va 
hududiy omillarni inobatga oluvchi ABC va Target Costing metodlariga o‘tish kerak. 2026-yilga kelib O‘zbekiston 
iqtisodiyoti uchun raqamli boshqaruv hisobi platformalarini yaratish va ularni davlat nazorat organlari tizimlari 
bilan integratsiya qilish dolzarb vazifa bo‘lib qoladi. Bu nafaqat monopol narxlar ustidan nazoratni kuchaytiradi, 
balki tadbirkorlik subyektlari uchun adolatli raqobat muhitini yaratadi.

